
AKTA KERAJAAN TEMPATAN 1976

UNDANG-UNDANG KECIL PELESENAN PENJAJA
(WILAYAH PERSEKUTUAN KUALA LUMPUR) 2016

PADA  menjalankan kuasa yang diberikan oleh  perenggan 73(1)(g)
Akta Kerajaan Tempatan 1976 [Akta 171], Datuk Bandar Kuala Lumpur membuat, dan

menurut seksyen 103 Akta, Menteri mengesahkan, undang-undang kecil yang berikut:

BAHAGIAN I
PERMULAAN

Nama dan permulaan kuat kuasa
1. (1) Undang-undang kecil ini bolehlah dinamakan Undang-Undang Kecil

Pelesenan Penjaja (Wilayah Persekutuan Kuala Lumpur) 2016.

(2)  Undang-Undang Kecil ini mula berkuat kuasa pada 1 Januari 2017.

Tafsiran
2. Dalam Undang-Undang Kecil ini, melainkan jika konteksnya menghendaki makna

yang lain—

“aktiviti penjajaan” ertinya menjual atau menawarkan untuk jualan apa-apa

barang di sesuatu tapak menjaja;

“barang” termasuklah apa-apa jenis makanan, perkhidmatan yang diberi atau

apa-apa jenis barang yang lain;

“Datuk Bandar” ertinya Datuk Bandar Kuala Lumpur yang dilantik di bawah
seksyen 4 Akta Ibu Kota Persekutuan 1960 [Akta 190];

“fi lesen” ertinya kadar bayaran yang ditetapkan bagi sesuatu lesen yang
dikeluarkan di bawah Undang-Undang Kecil ini sebagaimana yang dinyatakan dalam

Jadual Pertama;

“gerai” ertinya struktur yang didirikan untuk tujuan menjaja yang di atasnya

atau di dalamnya barang-barang dijual atau dipamerkan untuk jualan di tapak menjaja;

“kenderaan” ertinya suatu van, kereta tolak atau apa-apa kenderaan lain yang

diluluskan oleh Datuk Bandar untuk digunakan bagi tujuan menjaja;

“makanan” termasuklah tiap-tiap barang yang dikilangkan, dijual atau
digambarkan untuk digunakan sebagai makanan atau minuman bagi kegunaan manusia
atau yang diguna di dalam komposisi, penyediaan dan pengawetan mana-mana
makanan atau minuman bagi kegunaan manusia dan termasuklah konfeksi, bahan
kunyahan dan apa-apa bahan lain untuk makanan, minuman, konfeksi atau bahan

kunyahan itu;

“pemegang lesen” ertinya mana-mana orang yang kepadanya lesen penjaja

dikeluarkan di bawah Undang-Undang Kecil ini;

“penjaja” ertinya seseorang penjaja bergerak, penjaja sementara atau penjaja

statik yang dilesenkan di bawah Undang-Undang Kecil ini;

“penjaja bergerak” ertinya mana-mana orang yang dengan atau tanpa kenderaan
pergi dari setempat ke setempat di mana-mana jalan untuk menjual atau

mempamerkan untuk jualan apa-apa barang;

“penjaja sementara” ertinya mana-mana orang yang menjual atau
mempamerkan untuk jualan apa-apa barang di gerai atau petak yang ditetapkan di
mana-mana jalan bagi maksud itu oleh Datuk Bandar untuk apa-apa tempoh dan

mengikut waktu perniagaan yang ditetapkan oleh Datuk Bandar;

“penjaja statik” ertinya mana-mana orang yang menjual atau mempamerkan
untuk jualan apa-apa barang di gerai atau petak di mana-mana jalan atau di mana-mana

petak peraga dinding;

